
SINUMÅRIA GI HOUSE LEGISLATIVE INTIATIVE 18-1 

 

I Attikulu XII ha midi i kinudisian intires petmanienti yan anåkku’ na teman i real property gi 

halum Commonwealth para petsona siha ni Northern Marianas descent.  I House Legislative 

Initiative 18.1 (HLI 18-1) ha proponi para u tulaika ni håyi siha mangkuålifikåo kumu  

“petsona ni Northern Marianas descent” gi papa’ i Seksiona 4 gi Attikulu XII gi Konstitusion 

Sangkattan na Islas Marianas. 

 

Gi prisenti, gi papa’ Seksiona 4, i petsona ni Northern Marianas descent yanggin pat ---- 

 

 (1)   Putlumenus bentisingku put sientu (25%) Northern Marianas Chamorro pat     

        Northern Marianas Refaluwasch, pat dumanña’ guini; PAT 

 

 (2)   I ma’adåpta na påtgun na petsona ni Northern Marianas descent yan gi anai     

         ma’adåpta anai idåt-ña menus di disi’otchu (18) åñus. 

 

HLI 18-1  ha proponi para u amenda i Seksiona 4 kumu i sigienti: 

 

 (1)   Para u difina i petsona na Northern Marianas descent kumu petsona ni “gai degree” 

         Northern Marianas håga’ Chamorro pat Northern Marianas håga’ Refaluwasch; 

 

 (2)   Para u estapblesi judicial process para dinetitmina yanggin i petsona gai degree låo 

          menus di bentisingku put sientu (25%) Northern Marianas håga’ Chamorro pat     

         Northern Marianas håga’ Refaluwasch; yan 

 

 (3)   Para u tulaika i huyung adåptasion kosa ki i patgun ni tai haga’ ni håfa Northern    

         Marianas descent ti u makunsidera Northern Marianas descent yanggin ma’adåpta   

         gi menus di disi’otchu na idåt ni petsona ni Northern Marianas descent. 

 

Kåo debi na u guaha constitutional convention ni para u maproponi para i Konstitusion? 

 

Gi papa’ i Seksiona 2 gi Attikulu XVIII gi Konstitusion, i Leyislatura siña ha na’hålum guatu gi 

mambibota i kuestion, “Kåo debi na u guaha constitutional convention ni para u maproponi  

amendasion siha para i Konstitusion?” Mayuria gi dos guma’ mapåsa i House Bill 18-5,  

“i aksion ni para u prisenta guatu gi mambibota gi halum Commonwealth gi ileksion heneråt i 

kuestion:  “Kåo debi na u guaha constitutional convention ni para u maproponi amendasion 

siha para i Konstitusion?”  Pues, i kuestion siempri maprisenta guatu gi mambibota. 


